
 
ᐱᓕᕆᖃᑦᑕᖅᓯᒪᓂᑯᖏᑦ 

2008-ᒥ ᐅᓂᒃᑳᓕᐊᖅ ᖃᐅᔨᒪᓂᓖᑦ ᐱᓕᕆᖃᑎᒌᑦ ᑲᑎᒪᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ 
ᐱᔾᔪᑎᖃᖅᖢᑎᒃ. 

ᑭᓱᑦ ᑭᖑᓪᓕᖅᐹᒥ ᐋᖅᑭᒃᑕᐅᕙᑦ ᐊᑐᓕᖁᔭᐅᕙᓪᓗ? 

ᐅᓂᒃᑳᓕᐊᒥ ᑎᑎᕋᖅᓯᒪᔪᖃᕐᒪᑦ ᐊᔾᔨᒌᙱᕈᓘᔭᖅᑐᓂᒃ ᐃᓱᒫᓘᑎᒋᔭᐅᔪᓂᒃ ᐱᔾᔪᑎᖃᖅᑐᓂᒃ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᓐᓂᒃ ᐊᒻᒪ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᒋᔭᐅᔪᓂᒃ, ᐅᔾᔨᕈᓱᖁᔨᓪᓗᓂᓗ ᓄᓇᖅᑲᖅᑳᖅᓯᒪᔪᑦ ᐅᖃᐅᓯᖓ 
ᓱᒃᑲᓕᔪᒥᒃ ᐊᓯᐅᕙᓪᓕᐊᓕᕐᓂᖓᓂᒃ ᓄᓇᕐᔪᐊᓕᒫᒥᒃ. ᓇᓗᓇᕈᓐᓃᖅᑎᑦᑎᒋᕗᖅ ᑖᓐᓇ ᓄᑖᖅ ᒪᓕᒐᒃᓴᖅ, 
ᐊᑐᐊᒐᕆᔭᐅᔪᑦ ᐊᒻᒪ ᐋᖅᑭᑦᑎᐊᖅᓯᒪᓂᖅᓴᐅᓪᓗᓂ ᐊᕗᖓᑲᓪᓚᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐱᔭᕆᐊᖃᕐᓂᐊᖅᐳᑦ 
ᑖᒃᑯᓂᖓ ᖃᓄᐃᓕᕙᓪᓕᐊᓂᕆᔭᐅᔪᓂᒃ ᐊᓯᔾᔨᖅᓯᔪᒪᓪᓗᑎᒃ ᓴᖅᑭᑎᑦᑎᒃᑲᓐᓂᕋᓱᒡᓗᑎᒡᓗ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᓐᓂᒃ.  

ᐅᓂᒃᑳᓕᐊᖑᔪᖅ ᐅᔾᔨᕆᔭᐅᖁᔨᕗᖅ ᐱᓕᕆᐊᒃᓴᓪᓗᐊᑕᖏᓐᓂᒃ ᐅᖃᐅᓯᖅ ᑲᔪᓯᑎᑕᐅᓗᓂ 
ᐱᕙᓪᓕᐊᑎᑕᐅᔭᕆᐊᖃᕐᓂᐊᕐᓂᖓᓂᒃ ᐊᑐᖅᑕᐅᔪᓐᓇᖅᑐᓂᒡᓗ ᐊᐅᓚᑦᑎᓂᕐᒧᑦ, ᑎᓕᐅᕆᕗᓪᓗ 
ᐃᓚᓕᐅᔾᔭᐅᔭᕆᐊᖃᕐᓂᖓᓂᒃ ᐊᑐᐊᒐᕐᒥᒃ ᐅᔾᔨᕆᔭᐅᓕᒃᑲᓐᓂᖁᓪᓗᒍ ᓴᐳᔾᔭᐅᓯᒪᖁᓪᓗᒍᓗ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖓ ᐃᓕᖅᑯᓯᕆᔭᐅᔪᑦ, ᐱᕙᓪᓕᐊᑎᓪᓗᒋᑦ, ᐃᓕᓐᓂᐊᖅᑎᑦᑎᓂᕐᒧᑦ ᐃᓄᖕᓄᓪᓗ ᐅᖃᐅᓯᐅᑎᓪᓗᒋᑦ.   

ᐅᓂᒃᑳᓕᐊᒥ ᐊᑐᓕᖁᔭᐅᔪᑦ ᑐᕌᖅᑎᑕᐅᕗᑦ ᑲᓇᑕᓕᒫᒥ ᐊᕕᒃᑐᖅᓯᒪᔪᓪᓗ ᒐᕙᒪᖏᓐᓂ, ᓄᓇᕐᔪᐊᓕᒫᒥ ᓄᓇᓕᖕᓄᑦ 
ᓄᓇᖃᖅᑳᖅᓯᒪᔪᓄᓪᓗ.  

ᐅᓂᒃᑳᓕᐊᖑᔪᖅ ᓴᖅᑭᑎᑕᐅᔾᔪᑎᖃᖅᓯᒪᕗᖅ ᖃᐅᔨᒪᔾᔪᑕᐅᖁᔭᐅᓪᓗᑎᒃ ᐊᑐᐊᒐᕐᓂᒃ ᐋᖅᑭᒃᓱᐃᕙᒃᑐᓄᑦ ᓄᓇᕐᔪᐊᓕᒫᒥ 
ᐱᔾᔪᑎᖃᖅᑐᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ ᓴᖅᑭᑎᑦᑎᒃᑲᓐᓂᕈᒪᔪᓄᑦ ᐅᔾᔨᕆᔭᐅᓕᖅᑎᑦᑎᒃᑲᓐᓂᕈᒪᔪᓄᓪᓗ. 

ᑭᖑᓪᓕᕐᒥ ᖃᓄᐃᓕᐅᕐᓂᐊᕐᓕᖅᐸᑦ? 

ᑲᑎᒫᓂᒃᐸᓪᓕᐊᓕᖅᐸᑕ ᓄᓇᖅᑳᖅᑲᖅᓯᒪᔪᑦ ᐃᓱᒫᓘᑎᖏᓐᓂᒃ ᐱᔾᔪᑎᖃᕐᓗᑎᒃ ᐅᓂᒃᑳᓕᐊᒧᑦ ᑭᐅᔾᔪᑎᒃᓴᒥᒃ 
ᐋᖅᑭᒃᓯᔪᖃᕐᓂᐊᖅᐳᖅ.   

ᓯᕗᓂᑦᑎᓐᓂ ᐱᕙᓪᓕᐊᑎᑦᑎᓂᕐᒧᑦ ᓄᓇᕐᔪᐊᓕᒫᒥ ᑕᑯᒃᓴᐅᑎᑦᑎᑎᓪᓗᒋᑦ ᒪᑯᓂᖓ ᐃᓚᖃᑐᐃᓐᓇᕆᐊᖃᖅᐳᑦ 

• ᓄᓇᕐᔪᐊᓕᒫᒥ ᑲᑎᒪᕐᔪᐊᕐᓂᕐᒧᑦ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ, ᐊᔾᔨᖃᙱᓐᓂᖏᓐᓂᒃ 
ᐃᓕᖅᑯᓯᑐᖃᕆᔭᐅᔪᓪᓗ ᐱᔪᓐᓇᐅᑎᖏᓐᓂᒃ ᓴᐳᔾᔨᓯᒪᓂᕐᒧᑦ; 

• ᓴᖅᑭᑎᑕᐅᓂᖓ ᐱᒻᒪᕆᐅᔪᒥᑦ UN ᑲᑎᒪᔪᑦ ᖃᓄᐃᓕᐅᖅᐸᓪᓕᐊᓂᐊᕐᓂᖏᓐᓂᒃ ᐋᖅᑭᒃᓱᐃᔨᒧᑦ 
ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᒋᔭᐅᔪᒧᑦ, ᐊᓯᖏᓐᓄᓪᓗ ᐊᑐᖅᑕᐅᔪᓐᓇᖅᑐᓂᒃ ᖃᓄᐃᓕᖓᓂᖓ 
ᐱᔭᕆᐊᖃᖅᑕᖏᓪᓗ ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ ᓇᐅᑦᑎᖅᓱᖅᑕᐅᑦᑎᐊᕐᓂᖅᓴᐅᖁᓪᓗᒋᑦ; 

• ᓄᓇᕐᔪᐊᕐᒥ ᑲᑎᒪᕕᒡᔪᐊᕐᓂᖅ ᐱᔾᔪᑎᖃᖅᑐᓂᒃ ᐅᖃᐅᓯᓕᕆᓂᖅ ᐊᔾᔨᒌᙱᕈᓘᔭᕐᓂᖓᓂᒃ, ᓄᓇᖃᖅᑳᖅᓯᒪᔪᑦ 
ᐅᖃᐅᓯᕆᔭᐅᔪᑦ, ᐊᔾᔨᒋᔭᐅᙱᓐᓂᖏᓐᓂᒡᓗ ᐃᓕᓐᓂᐊᕐᓂᕐᒧᓪᓗ. 
 

ᑖᒃᑯᐊ ᐊᓯᖏᓪᓗ ᐱᓕᕆᐊᖑᔪᒪᔪᑦ ᐱᓕᕆᐊᖑᔪᒪᑐᐃᓐᓇᕆᐊᓖᑦ ᓯᓚᕐᔪᐊᕐᒥᐅᓕᒫᓂ ᐱᒻᒪᕆᐅᔪᒥᒃ 
ᐊᔪᙱᑎᑦᑎᑐᐃᓐᓇᕆᐊᖃᖅᐳᖅ ᐊᕙᑎᒥ, ᐊᔾᔨᒋᔭᐅᙱᑦᑐᓂᒡᓗ ᐱᕕᒃᓴᖃᖅᑎᑦᑎᓂᕐᒥᒃ ᐱᐅᓯᒋᐊᖅᑎᑦᑐᒪᓪᓗᒋᑦ 
ᓴᐳᔾᔨᓯᒪᔾᔪᑕᐅᔪᓐᓇᖅᑐᑦ ᓄᓇᖃᖅᑳᖅᓯᒪᔪᓄᑦ ᐅᖃᐅᓯᖏᓐᓄᑦ, ᐃᓄᐃᑦ ᐅᖃᐅᓯᖓ ᐃᓚᒋᔭᐅᓪᓗᓂ ᐅᖃᓪᓚᒃᑎᖏᓪᓗ. 
 
ᖃᐅᔨᒋᐊᒃᑲᓐᓂᕈᓐᓇᖅᐳᑎᑦ 7-ᒋᔭᖓᓂᒃ ᑲᑎᒪᖃᑎᒌᒃᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᐃᓱᒫᓘᑎᖏᓐᓂᒃ ᐅᕙᓂ 
ᑕᑯᒋᐊᕈᓐᓇᖅᐸᑎᑦ: http://www.un.org/esa/socdev/unpfii/en/session_seventh.html

